
Administrativne jedinice nepoznatog imena iz
isto¢ne Bosne i Podrinja

Apstrake: Kontinuitet naseljenosti romanijsko-rogaticke regije primjetan je u periodu
ranog carstva i to prije svega zahvaljujuéi arheoloskim nalazima. Rimsko naselje se locira u
centru danadnjeg grada Rogatice (jugoisto¢na Bosna). Na osnovu analize Tabule Peutinge-
riane, miljokaza i arheoloskih ostataka zakljucuje se da je pored Rogatice prolazila trasa ceste
Salona - Argentaria (‘Tab. Peut. 5, 3 - 6, 2). Na tom prostoru je takoder bilo sjediste rimske
kolonije nepoznatog imena. U radu su izne$ena razli¢ita misljenja u vezi sa problemom ime-
na te administrativne jedinice. Kroz anlizu latinskih natpisa na epigrafskim spomenicima
pokusao se dati odgovor na to pitanje. Za izu¢avanje rimske kolonije na prostoru Rogatice
posebno je vazan nadgrobni spomenik 77ta Klaudija Maksima (Titus Claudins Maximus)
na kojem je uklesano da je doti¢ni bio dekurion kolonije Ris (...?). Postojanje rimske kolo-
nije u Rogatici potvrduju natpisi dekuriona, duumvira i vojnih veterana. Povezanost kolo-
nije Ris (...?) sa naseljavanjem vojnih veterana uocava se takoder koz prosopografiju jer se
veterani javljaju u ulozi gradskih sluzbenika. U drugom dijelu rada akcentat je na prostoru
gornjeg toka rijeke Drine koji je u teritorijalnom smislu pripadao je municipalnoj jedinici
gije je srediste bilo u selu Kominima kod Pljevalja (Crna Gora). Rije¢ je o teritoriju izmedu
Pivskih planina, Ljubisa, Kovaca, Jahorine, Treskavice, Lelije, Zelengore i Magli¢a. Iako iz
Komina potjece relativno veliki broj natpisa na kojima se spominju lokalni duznosnici iz
municipija, niti na jednom spomeniku nije sa¢uvano puno ime te administrativne jedinice.
Najcesée je na natpisima navedena samo funkcija koju odredena osoba obnasala. Jedini nat-
pis koji u tom kontekstu daje nesto viSe informacija jeste pocasni natpis podignut odlukom
vijeca dekuriona za rimskog viteza i dekuriona Tita Aurelija Sekstijana. Na tom natpisu je
navedeno da je taj ¢ovjek bio dekurion municipium S (...2). Naudnici su &esto to ime izjed-
nacavali sa Splonumom koji spominje Dion Kasije (Dio. 56. 11, 2). Medutim, u ovom radu
je naglaseno da Dionov tekst ukazuje da Splonum treba traziti u zapadnoj Bosni. Kada je
rije¢ o prostoru gornjeg toka rijeke Drine, tu nisu zabiljeZeni natpisi na kojima se spominju
dekurioni, duumviri ili edili. Naime, tu su uglavnom pronadeni ostaci rimskih vila (villae
rusticae, villae sururbanae, villae urbanae). Ti arheoloski nalazi opravdavaju tezu da je taj
prostor bio dio teritorija municipija S (...?) koji mu je geografski bio najblizi.

Kljuéne rijeci: colonia Ris(...?), Komini kod Pljevlje, Rogatica, municipium S (...?),

epigrafski spomenici, duumuviri, decurioni

Abstract: We witness the continual habituation of the Romanija-Rogatica region in the
period of early Roman Empire primarily as the result of archaeological findings. A Roman
settlement was located in the center of the present-day town of Rogatica (south-castern
Bosnia). Based on the analysis involving 7azbula Peutingeriana, milestones and archacolog-
ical findings, we can conclude that the route Salona — Argentaria (Tab. Peut. 5, 3 - 6, 2)
passed near this town. This territory once was also the headquarters of a Roman colony of
unknown name. The paper presents different views regarding the name of this administra-
tive units. The analysis of Latin inscriptions on epigraphic monuments made an attempt at
answering this question. A particularly important monument for the study of the Roman
colony in Rogatica is tombstone dedicated to Titus Clandius Maximus. According to this
monument, the said person was a decurion of the colony Ris(...?). Inscriptions dedicated
to decurions, duumviri and military veterans corroborate the existence of the colony in
Rogatica. Prosopography also shows the relationship between the colony Ris(...?) and the
settlement of military veterans, as they appear as city servants in this town. The second part
of the paper focuses on the territory of the upper course of the Drina river that belonged to
the municipal unit whose center was in the village of Komini near Pljevlja (Montenegro).
This territory is located between the mountains Pivska, Ljubisa, Kova¢, Jahorina, Treska-
vica, Lelija, Zelengora and Magli¢. Although Komini hold a relatively small number of in-
scriptions that mention local officials from the municipium, not a single monument has
preserved the full name of this administrative unit. They most commonly mention only
the function of a particular person. The only inscription that shares more information is the
honorary inscription dedicated in accordance with the decision of the council of decurions
for the Roman knight and decurion 7Titus Aurelius Sextianus. This inscription states that
this person was a decurion in municipium S(...?). Scholars have frequently identified this
name with Splonum mentioned by Cassius Dio (Dio. 56. 11, 2). However, this paper em-
phasizes that Dio’s text suggests that Splonum should be located in western Bosnia. When
it comes to the territory of the upper course of the Drina river, there are no inscriptions
mentioning decurions, duumviri or aediles. Namely, Roman villas were mostly commonly
found here (villae rusticae, villae sururbanae, villae urbanae). These archaeological findings
support the thesis which claims that this territory was part of municipium S(...?), that was

the closest to it geographically.

Keywords: colonia Ris(...?), Komini near Pljevlja, Rogatica, municipium S(...?), epi-

graphic monuments, duumviri, decurions.

U teritorijalnom smislu najve¢i dio danasnje isto¢ne Bosne bio je u sastavu mu-
nicipija / kolonije Domavia odnosno municipija Malvesiatium. Epigrafski spome-
nici ipak ukazuju da to nisu jedine rimske administrativne jedinice ¢ija je teritorija
bila u isto¢nom dijelu Bosne i Hercegovine. Tako dok je srednji tok rijeke Drine bio
u sastavu municipija / kolonije Domavia i municipija Malvesiatium, gornji tok te

rijeke ulazio je u teritoriju municipalne jedinice ¢je je srediste bilo u Kominima kod
Pljevalja u Crnoj Gori. Danas je poznato samo pocetno slovo S u imenu te admini-
strativne jedinice. Takoder, na prostoru romanijsko-rogaticke regije, sude¢i prema
epigrafskim spomenicima, postojala je rimska kolonija. Njeno ime nije poznato bu-
dudi da su na natpisu satuvana samo pocetna slova Ris (... 7).

Colonia Ris (...?)

U periodu prije uspostave rimske vlasti prostor jugoisto¢ne Bosne (romanij-
sko-rogati¢ka regija) je bio dosta dobro naseljen. Smatra se da je taj prostor u sta-
rijem Zeljeznom dobu pripadao Autarijatima, dok su u mladem Zeljeznom dobu tu
zivjeli Dezidijati ili neka druga zajednica koju takoder spominju ranocarski izvori.!
Prema Mesihovicu, tu je bila teritorija neke od zajednica koje spominje Plinije Stariji
kao $to su Sikuloti (Siculi), Ozueji (Ozuaci) ili Partheni (Partheni), dok Bojanov-
ski smatra da su Dezidijati naselili rogaticku kotlinu nakon migracije Autarijata na
istok.” Ipak, ovo pitanje treba ostaviti otvorenim, jer pisani izvori ne daju nikakav
konkretan podatak koji bi ukazivao na odredenu zajednicu. Ono $to se sa sigurno-
$¢u moze redi jeste da je jugoistoénu Bosnu naseljavala neka zajednica koju Plinije
spominje unutar popisa civitates u naronitanskom konventu.? Vjerovatno to nije
bila samostalna peregrinska civitas ve¢ predrimska, indogena zajednica koja je nase-
ljavala to podruéje, pripojena nekoj od ve¢ih, susjednih zajednica poput Dezidijata.

Kontinuitet naseljenosti romanijsko-rogaticke regije primjetan je u periodu ra-
nog carstva i to prije svega zahvaljujuéi arheoloskim nalazima. Rimsko naselje se
locira u centru danasnjeg grada Rogatice. Kao i danasnji grad, rimsko naselje se
nalazilo izmedu brda Ljuna i rijeke Rakitnice.* Arheolozi su na tom prostoru pro-
nasli ostatke rimskog vodovoda $to upucuje na odredeni stepen urbanizacije. Ta-
koder, nadeni su primjerci novca iz perioda Lucija Aurelija Vera (161-169).> Kod
Ladevine, nedaleko od Rogatice, otkriveni su ostaci rimske ceste. Iako je cesta bila
magistralnog karaktera, nije zabiljezena niti na jednom itinerariju. Ipak, smjer
te ceste se moze naslutiti iz podataka koje daje Tabula Peutingeriana. Do takvog
zakljuc¢ka je dosao Bojanovski koji je nesumljivo najbolji poznavatelj rimskih cesta u
unutra$njosti Dalmacije. Naime, na osnovu analize Tabule Peutingeriane, miljokaza
i arheoloskih ostataka zakljucio je da je pored Rogatice prolazila trasa ceste Salo-
na — Argentaria.® Sve to ukazuje da je naselje u Rogatici imalo odredeni regionalni

! Arheoloski leksikon BiH, tom 3, 91-95; Bojanovski 1988, 171.
* Mesihovi¢ 2009, 56; Bojanovski 1988, 171.

3 Plin. 3. 143.

# Arheologki leksikon BiH, tom 3, 105; Bojanovski 1988, 171.

> Bojanovski 1967, 50; Arheoloski leksikon BiH, tom 3, 105.
¢Tab. Peut. 5, 3-6, 2; Bojanovski 1981, 163, 186.

znacaj, te da je shodno tome opravdano prihvatiti tezu da je tu bilo sjediste rimske
kolonije. Postojanje te kolonije potvrduju nadgrobni i votivni spomenici na kojima
se pojavljuju imena lokalnih magistrata, te rimskih veterana.

Za izucavanje rimske kolonije na prostoru Rogatice posebno je vazan nadgrobni
spomenik Tita Klaudija Maksima na kojem je uklesano da je doti¢ni bio dekurion
kolonije Ris (...2).” Medutim, treba spomenuti da su u nauci postojale teze, zasnovane
na Mommsenovom ¢itanju, da je u ovom slucaju rije¢ o dekurionu kolonije Risinium
(Risan u Boki Kotorskoj) koji je umro na prostoru danasnje Rogatice. Odredeni broj
nau¢nika, kao $to su naprimjer Seregejevski, Alfoldy, Wilkes i Sui¢, su prihvatili ta-
kvo misljenje.* Za Bojanovskog, Imamovica i Mesihovi¢a nema dileme da je u ovom
konkretnom slucaju rije¢ o dekurionu kolonije ¢ije je administrativno sjediste bilo na
prostoru danasnje Rogatice. Njihova argumentacija se temelji na ¢injenici da Risinum
nigdje u pisanim izvorima, niti u epigrafskim nalazima nije spomenut u kontekstu
kolonije. Takoder, navedeni autori isti¢u da je Risan dosta udaljen od Rogatice, pa je
mala moguénost da se natpis dekuriona iz Rogatice poveze sa tim antickim naseljem sa
crnogorskog primorja.” Argumentacija koju su naveli nau¢nici mlade generacije ¢ini se
prihvatljivijom budu¢i da nema dokaza da je Risinum bio kolonija, a i prisustvo votiv-
nih spomenika ¢iji su dedikanti duumviri i rimski veterani ide u prilog tezi tome daje u
ovom slu¢aju rije¢ o zasebnoj administrativnoj jedinici na prostoru jugoisto¢ne Bosne.

Natpis dekuriona 7. Klaudija Maksima takoder ukazuje da je naselje na prostoru
danasnje Rogatice dobilo rang kolonije zahvaljujuéi doseljavanju rimskih gradana,
uglavnom vojnika. Naime, genitilni nomen Claudius u unutra$njosti Dalmacije je
rijedak i uglavnom su ga imali doseljenici. Vrijeme nastanka kolonije se ne moze
odrediti buduéi da se i ovaj spomenik, kao i ostali spomenici sa tog podruéja, ne
moze precizno datirati. Sudedi prema tria nomina, spomenik je mogao nastati u dru-
gom stoljecu, dok oblik slova ukazuje na tre¢e stoljece.’” Za razliku od susjednih
municipija, Domavije ili Malvesiatium, ne moze se datirati kada je naselje u Rogatici
dobilo rang kolonije. Jedino $ta se sa sigurno$¢u moze tvrditi jeste da to naselje nije
imalo status kolonije u prvom stolje¢u nove ere.

Ostali duumviri koji se pojavljuju na natpisima iz romanijsko-rogaticke regije
imaju Elijevski nomen koji potje¢e od cara Hadrijana (117 - 138). Dvije votivne
are, ¢iji su dedikanti takoder bili duumviri, bile su posvec¢ene Jupiteru.'! Imamovi¢

7 CIL 03,02766b + p. 1035 = CIL 03, 08369 = CIL 03, 12748 = CIL 03, 12748 + p. 2256 = IL Jug
111, 1571 = AE 2009, 1028.

¥ Sergejevski 1936, 9-14; Alfsldy 1965, 154; Wilkes 1969, 255; Sui¢ 1976, 35-36.
? Imamovi¢ 1977, 131; Bojanovski 1981, 176; Bojanovski 1988, 172; Mesihovi¢ 2009, 56.
1 Bojanovski 1967a, 146.

1 CIL 03, 8366 = ILJug 1566 = AE 2009, 1028; CIL 03, 08368. (B) = CIL 03, 12747. (B) = ILJug
111, 1568 = AE 2009, 1028.

smatra da prisustvo Jupiterovog kulta u isto¢noj Bosni treba povezati sa postojanjem
municipalnih jedinica kao $to su municipium Domavia, municipium Malvesiatium
i rimska kolonija u Rogatici.'"> Moguc¢e je da je na rogatickom podrudju postojao i
hram Jupitera, jer relativno veliki broj spomenika podignutih u ¢ast tog boga upucu-
je na takav zaklju¢ak. Kult Jupitera, Najveéeg, Najboljeg (lovis Optimus Maximus),
je posebno prisutan u naseljima koja su imala odredeni administrativni rang. Tako-
der, ovaj kult se veze i za vojsku.

Povezanost kolonije Ris (...2) sa naseljavanjem vojnih veterana uocava se takoder
koz prosopografiju. Naime, postoji mogu¢nost da se duumvir P. Elije Klemens po-
javljuje na dva razli¢ita Jupiterova spomenika. Na votivnoj ari Jupiteru, Najveéem,
Najboljem (lovis Optimus Maximus) iz Gromionica on se tituliSe kao duumvir. Po-
tom na dvostrukom spomeniku koji je posveéen Liberu Baku i Jupiteru navedeno je
da je dedikant istog imena bio veteran.” Ne spominje se da je ta osoba duumvir, ali
nau¢nici smatraju da je rije¢ o istoj osobi budu¢i da oba spomenika potjecu iz istog
razdoblja i istog lokaliteta.'* Takoder, postoji moguénost da je duumvir Publije Elije
Klemens Junior u rodbinskoj vezi sa gore spomenutim duumvirom koji ima gotovo
identi¢nu onomastiku. To ne bi bilo neobi¢no buduéi da su funkcije u municipijima
i kolonijama vrlo ¢esto obnasali ¢lanovi istih, lokalnih porodica.

Dekurion koji ima agnomen Iunior je dedikant votivne are posveéene bogu Mi-
tri.”” Na natpisu je navedeno da je on bio duumuvir kvinkvenalis i veteran. Takva nje-
gova titulacija jasno dokazuje povezanost kolonijalnog statusa naselja u Rogatici sa
doseljavanjem rimskih veterana. Zahvaljujudi arheoloskim istrazivanjima utvrdeno
je da je na prostoru danasnje Rogatice postojao mitrej odnosno hram boga Mitre.'®
Taj hram se nalazio na lokalitetu na kome je i pronadena votivna ara koju je tom
orijentalnom boZzanstvu posvetio duumvir quinquennalis iz kolonije Ris (...?).

Nazalost niti na jednom spomeniku na kojem se spominju veterani nije zabiljeZe-
no iz koje legije potje¢u. Pored dedikanta Mitrinog spomenika, jedan duumuvir qui-
nquennalis se takoder spominje na Jupiterovoj ari. Njegovo ime je Publije Elije Alban
i moguce je da je domaceg porijekla.'” Zanimljivo je da svi duumviri koji se spomi-
nju na votivnim natpisima sa prostora Rogatice imaju Elijevski nomen. Na osnovu
toga Mesihovi¢ je pretpostavio da je lokalna aristokratija dobila rimsko gradanstvo od
cara Hadrijana, koji je vjerovatno li¢no boravio u ilirskim provincijama 133. godine."®

2 Imamovi¢ 1977, 131.

3 CIL 03, 08367 = AE 1939, 0303 = IL Jug 111, 1567.

' Bojanovski 1967a, 149.

5 AE 1976,0533 = AE 2009, 1028 = ILJug I, 624.

'¢ Bojanovski 1967, 47-49; Zotovi¢ 1973, 62-63; Imamovi¢ 1977, 458.

7 CIL 03,08368. (B) = CIL 03, 12747. (B) = ILJug IIL, 1568 = AE 2009, 1028.
8 Mesihovi¢ 2009, 58-59.

Medutim, komparacija spomenika nadenih na prostoru danasnje Rogatice ipak vise
ukazuje da je to naselje dobilo rang kolonije zahvaljuju¢i doseljavanju veterana. Ti ve-
terani su istina mogli biti domaceg porijekla i tu moguénost svakako ne treba iskljuditi.

U kontekstu analize spomenika koji se odnose na administrativno uredenje pro-
stora jugoistocne Bosne, primjetno je da se u veéini sluéajeva na votivnim spomeni-
cima u ulozi dedikanta pojavljuju ljudi koji su bili izabrani za magistrate u koloniji
Ris (...?). Nije neobi¢no $to se ti lokalni duznosnici javljaju bas na toj vrsti spome-
nika. Naime, lokalna elita obi¢no nije Zivjela u administrativnom sredi$tu ve¢ na
imanjima van grada, te je to razlog §to nema puno primjera nadgrobnih spomenika
na kojima se spominju duznosnici. Kao i u slu¢aju municipija Malvesiatium i mu-
nicipija / kolonije Domavije, lokalni duznosnici su koristili svoje privilegije da u
javnom prostoru ostavljaju prikladne spomenike na kojima isti¢u svoj polozaj.

Municipium S (...?)

Prostor gornjeg toka rijeke Drine u teritorijalnom smislu pripadao je munici-
palnoj jedinici ¢je je srediste bilo u selu Kominima kod Pljevalja (Crna Gora). U
epigrafskim izvorima nema indikacije da je na tom prostoru bila neka rimska admi-
nistrativna jedinica, pa stoga nau¢nici pretpostavljaju da je taj prostor bio povezan
sa municipalnom jedinicom ¢ije je sjediSte bilo u Kominima." Na takav zaklju¢ak
ukazuju votivni spomenici posveéeni bogu Terminusu, starorimskom bogu meda,
koji su pronadeni na prostoru dana$nje Foce i Gorazda.® Dusani¢ smatra da su ti
spomenici imali ulogu da razdvajaju dvije rudarske oblasti koje su grani¢ile na tlu
danasnje BiH. Prema njegovom misljenju, u isto¢noj Bosni su postojala dva ru-
darska distrikta: rudarski distrikt sjeveroisto¢ne Bosne (Argentarija sa sjediStem u
Domaviji, dana$nja Srebrenica i Bratunac) i rudarski distrikt jugoisto¢ne Bosne i
sjeverozapadne Crne Gore (prostor danasnje Foée i Prijepolja).?! To znadi da je gor-
nje Podrinje u administrativnom smislu bilo odvojeno od Domavije i municipija
Malvesiatium i da je pripadalo municipalnoj jedinici nepoznatog imena iz sjevero-
zapadne Crne Gore.

Arheoloska istrazivanja na prostoru izmedu Pivskih planina, Ljubi$nja, Kova-
¢a, Jahorine, Treskavice, Lelije, Zelengore i Maglic¢a takoder su potvrdila da na tom
prostoru nije postojalo neko urbano naselje koje bi moglo biti administrativno sje-
dite za municipalnu jedinicu. Naime, tu su uglavnom pronadeni ostaci rimskih vila
(villae rusticae, villae sururbanae, villae urbanae)* Shodno tome, Bojanovski je s

1 Bojanovski 1988, 206-207; Mesihovi¢ 2011, 273-274.

2 AE 1939, 0301 = ILJug III, 1572; CIL 03, 8371 = CIL 03, 13856b; AE 1939, 0302 = ILJug I1I,
1573.

2 Dusanié¢ 1977, 68-69; Dusani¢ 1980, 24.
22 Busuladzié 2011, 32.

pravom zakljudio da je prostor omeden navedenim planinama ulazio u teritoriju
municipia S (...7)** U kontekstu historijske topografije ovakav zaklju¢ak je opravdan
jer je rije¢ o prostoru koji ¢ini prirodnu geografsku cjelinu unutar koje se nalaze do-
line rijeka Cehotine, Kolune, Bistrice i gornji tok Drine.

Iako iz Komina potjece relativno veliki broj natpisa na kojima se spominju lo-
kalni duznosnici iz municipija, niti na jednom spomeniku nije satuvano puno ime
te administrativne jedinice. Naj¢e$¢e je na natpisima navedena samo funkcija koju
odredena osoba obnasa. Jedini natpis koji u tom kontekstu daje nesto vise infor-
macija jeste pocasni natpis podignut odlukom vije¢a dekuriona za rimskog viteza i
dekuriona Tita Aurelija Sekstijana. Na tom natpisu je navedeno da je taj ¢ovjek bio
dekurion municipium S (...2)** U nauci postoji vie teza koje se odnose na eventual-
no ime ovog municipija.

Alféldy je tekst koji nedostaje rekonstruirao kao municipium S(icularum) po-
vezujuéi naziv municipija sa peregrinskom civitas Sikulota koje spominje Plinije i
Ptolemej Klaudije.” Njegovu tezu je negirao Wilkes koji smatra da se ime munici-
pija sa ovog natpisa treba Citati kao municipium S(plonistarum). Time to naselje iz
sjeverozapadne Crne Gore izjednacavaju sa Splonumom, a to je naselje koje spomi-
nje Dion Kasije kada opisuje dogadaje piSudi o Bellum Batonianum.*® Sa njegovim
misljenjem se slazu srbijanske nau¢nice Mirkovi¢, Loma i Grbi¢.”” Medutim, tekst
izvora sugeriSe da se Splonum nalazio u blizini japodskog Retiniuma. Buduéi da se
Retinijum locira u Golubi¢u kod dana$njeg Biha¢a, Splonum se po svemu sudeéi
nalazio u dolini Unca (pritoke Une). Bojanovski Splonum locira na teritoriji Di-
ciona, a ne na teritoriju Delmata kako to ¢ine Loma i Grbié¢.”® Naime, Loma i Gr-
bi¢ smatraju da su Delmati, koji su od strane Rimljana naseljeni u rudarsku oblast
isto¢ne Dalmacije, prenijeli ime naselja iz svog zavi¢aja na novo naselje gdje su bili
deportovani radi rada u rudnicima.” Bududi da pisani izvori ne spominju ni u kom
kontekstu deportaciju Delmata u rudarske oblasti isto¢ne Dalmacije ova teza, za-
snovana na onomasti¢koj analizi, se ne moze prihvatiti.

Zakljuc¢ak
Zahvaljujudi epigrafskim spomenicima utvrdeno je niz vaznih ¢injenica vezanih za
upravu u dvijema administrativnim jedinicama nepoznatog imena iz Isto¢ne Bosne i

» Bojanovski 1988, 204

# CIL 03,01708 = CIL 03, 06343 = CIL 03, 08309 = ILJug 111, 1702 = AE 1998, 1026.
» Plin. 3, 143; Prol. 2. 16; Alfoldy 1962, 3 - 12; Alfoldy 1965, 57 - 59.

¢ Dio. 56, 11, 2.

7 Wilkes 1969, 74, 282, 354; Loma 2002, 169; Mirkovi¢ 2012, 25 - 51; Grbi¢ 2014, 95.
2 Bojanovski 1988, 255.

»Loma 2002, 169; Grbi¢ 2014, 95.

Podrinja. Shodno tome tekst prati katalog epigrafskih spomenika u kome je uradena
detaljna analiza latinskih natpisa koji predsavljaju izvor prvog reda za izucavanje ove
problematike. Analiza tekstova uklesanih na epigrafskim spomenicima je potvrdila da
je administrativno sjediste kolonije rimskih gradana (Colonia Ris...) bilo u danasnjoj
Rogatici. S druge strane, donje Podrinje je pripadalo teritoriju municipalne jedinice ¢ije
je administrativno sjediSte bilo na prostoru danasnje Crne Gore (municipium S(...2)).
U radu su detaljno analizirane dosadasnje teze koje su prisutne u literaturi,a potom
se kori$tenjem krititke metode nastojalo doé¢i do novih zaklju¢aka. Prisustva relativno
velikog broja natpisa, na prostoru danasnje Rogatice i njene blize okoline, na kojima se
spominju osobe koje su obnasale lokalne magistrature (dekurioni i duumviri), jasan je
pokazatelj da se na prostoru Rogatice nalazima rimska administrativna jedinica. Shod-
no tome nije prihvatljiva teza starije historiografije da se skra¢enica Ris u nazivu kolo-
nije treba rekonstruisati kao Risinium (Risan u Boki Kotorskoj). Naime, nikada nije
potvrdeno da je Risinium imao status kolonije tako da nije izgledno da je dekurion koji
se spominje na natpisu iz Rogatice zapravo bio doseljenik iz danasnje Crne Gore. Na
osnovu komparacije tekstova na spomenicima koji su pronadeni na prostoru danasnje
Rogatice utvrdeno da postoji vise pokazatelja koji ukazuju da je to naselje dobilo rang
kolonije zahvaljujuéi doseljavanju veterana. Ti veterani su istina mogli biti domaceg po-
rijekla i tu moguénost svakako ne treba iskljuciti. Nazalost, svi natpisi koji su pronadeni
na ovom prostoru su zapravo natpisi lokalne elite koji ne mogu dati vi$e informacija o
zivotu ostalih drustvenih struktura na rogatickom podrudju.

Kada je u pitanju bosanski dio teritorija u gornjem toku rijeke Drine moze se
zakljuciti da je u teritorijalnom smislu taj prostor pripadao municipiju nepoznatog
imena sa sjedi$tem u Crnoj Gori. Kao i municipiji iz isto¢ne Bosne i ovaj municipij
je bio usko povezan sa rudarskom aktivnos$éu. Zbog velikog broja doseljenika, na $to
ukazuje onomastika, tesko je odrediti na teritoriju koje indogene zajednice je na-
stao taj municipium. Prvo slovo u nazivu municipija bi moglo ukazivati na Sikulote.
Medutim, u komparaciji sa nazivom drugih municipalnih jedinica iz Dalmacije to
se ¢ini malo vjerovatnim jer nije uobi¢ajeno da municipalne jedinice nose ime dobi-
jeno prema nazivu peregrinske civitas. S druge strane, teza da se taj municipium zvao
municipium Splonistarum se ne moze prihvatiti buduéi da Dionov tekst sugerise da
predrimsko naselje tog imena treba traZiti u blizini japodske teritorije. Dilemu oko
imena municipija mogu rijesiti samo eventualno novi nalazi epigrafskih spomenika.

KATALOG

Epigrafski spomenici kao izvor za teritorijalnu i administrativno-pravnu
historiju rimskih administrativnih jedinica nepoznatog imena iz Isto¢ne
Bosne i susjednih teritorija

1. Votivna ara za Jupitera Najboljeg i Najveéeg od duumvira Publija Elija
Klemensa

Votivni spomenik pronaden krajem 1908. godine u dvoristu lokalne dzamije u
Rogatici gdje je kori$ten u sekundarne svrhe. Arheolozi pretpostavljaju da potjece
sa rimskog lokaliteta Gromionica. Ara je napravljena od vapnenca i obradena je sa
tri strane. Posebno su u dekorativnom smislu izrazene krov i baza. Zadnja strana je
vidljivo grublje isklesana i vjerovatno je bila prislonjena uz neki zid. Krov are je dvo-
struko profiliran. Dio krova je o$tecen prilikom sekundarne upotrebe. Na bo¢noj
strani spomenika je rozeta.

Dimenzije: Visina: 105 cm, Sirina: 43 cm, Debljina 35 cm. Visina slova: —

CIL 03, 8366 = ILJug 1566 = AE 2009, 1028.
EDCS - 10100555 = EHD 033825.

Patsch 1907, 467 - 468; Bojanovski 1967a, 146; Bojanovski 1988, 172; Imamo-
vi¢ 1977, 374; Mesihovi¢ 2009, 60; Mesihovi¢ 2011, 123 - 124.

I(ovi) O(ptimo) M(aximo) / P(ublius) Ael(ius) / Clemens / Ivir 5/ v(otum) I(i-
bens) s(olvit).

Jupiteru Najboljem, Najve¢em. Publije Elije Klemens, duumvir zavjet rado ispunio.

R. 1: Slova su pravilna i iste veli¢ine, klesana su u pravilnoj kapitali sa pojavom
manjih oste¢enja na vrhovima nekih slova (I, M, L). — R. 2: Na kraju reda pojavljuje
se horizontalna crta koja je posljedica sekundarne upotrebe kamena. — R. 3: ME je
u ligaturi, a S na kraju reda je upola manje od ostalih slova.

Od 118. godine do kraja 3. stoljeca.

Spomenik potvrduje postojanje rimske administrativne jedinice na teritoriju da-
nasnje Rogatice. Naime, podatak da spomenik podize duumvir ide u prilog tezi da se
na prostoru Rogatice nalazila administrativna jedinica koja je imala rang kolonije.*®
Takoder, vazno je istaci da je spomenik podignut Jupiteru Najve¢em, Najboljem koji

30 Mesihovié¢ 2009, 60.

je bio posebno prisutan u naseljima koja su imala rang municipija ili kolonije. Imamo-
vi¢ je tokom svoje detaljne analize rimskih kultnih i votivnih spomenika sa prostora
danasnje BiH dosao do zaklju¢ka da se kult Jupitera u isto¢noj Bosni treba povezati
sa postojanjem municipalnih jedinica, kao $to su municipium Domavia, municipium
Malvesiatium i rimska kolonija u Rogatici.*! Vazno je istaknuti da u isto¢noj Bosni do
sada nisu pronadeni spomenici autohtonih kultova, $to se moze tumaiti kao poslje-
dica kulturne i politicke romanizacije. Izvjesno je da proces municipalizacije utje¢e na
neki nac¢in na nestanak autohtone religije.

Duumvir ima uobicajeni rimski obrazac, odnosno #ria nomina. Nomen Aelius
ukazuje da je rije¢ o osobi ¢iji su preci dobili rimsko gradanstvo u vrijeme vladavine
cara Hadrijana (117 - 138).> Moguée je da je Publije Eljje Klemens bio dedikant na
dvostrukom Zrtveniku koji je posveéen Liberu Baku i Jupiteru.”* Ukoliko je rije¢ o
istoj osobi to zna¢i da je Publije Elije Klemens bio i vojni veteran. Naseljavanje vojnih
veterana je uobic¢ajeno u naseljima koja imaju rang kolonije. Takoder, ime Publije Eljje
Klemens se pojavljuje na jos jednom votivnom spomeniku iz Rogatice ¢iji je dedikant
takoder duumvir.** Tesko je odrediti da li su duumviri Publius Aelius Clemens i Publius
Aelius Clemens Iunior u rodbinskoj vezi, iako u slu¢aju lokalne aristokracije to ne bi
bilo neobi¢no budu¢i da su magistrature u municipijima obi¢no obnasali ¢lanovi iste,
lokalne, ugledne porodice.

2. Votivna ara Mitri od Publija Elija Klemensa Juniora, veterana i duumvira

Spomenik je pronaden 1967. godine u centru grada Rogatice kraj potoka To-
plika. Lokacija na kojoj je pronaden ukazuje da se tu nalazio mitrej, odnosno hram
boga Mitre. Spomenik je naden na dubini od $est metara i bio je prekriven debelim
slojem sedre. Ara je napravljena od kre¢njaka. Zadnja strana are, koja je vjerovatno
stajala uz zid, ostala je hrapava, dok su baza i gornji dio spomenika profilisani. Na
prednjoj strani strehe nalazila se spiralna rozeta. S obje strane rozete urezan je po
jedan izduzen brsljenov list.

3 Imamovié 1977, 131.

32 Naravno ne treba iskljuciti moguénost da je i duumvir Publije Elije Klemens li¢no u vrijeme vlada-
vine navedenog cara dobio rimsko gradanstvo. Medutim, oblik slova koja su uklesana na spomeni-
ku ukazuju viSe na to da je spomenik nastao krajem drugog ili po¢etkom treéeg stolje¢a (Bojanov-

ski 1967a, 146).

3 L(ibero) B(accho) / P(ublius) Ael(ius) Cleme(ns) / [---] veter(anus) / [---]E AE*/[---] T[--]SOS/[---]/
[---JE/[--] b(ene?) v(otum) s(olvit) // I(ovi) O(ptimo) M(aximo) / P(ublius) Ael(ins) Clemen/s] /
l(ibens?) [---] pos(uit?) / [-- ]V ]---]°/ s(na?) p(ecunia?) TAE LV E / v(otum) s(olvit) l(ibens) m(erito)
(CIL 03,08367 = AE 1939, 0303 = IL Jug 1567).

34 Invicto Mit(h)r(ae) / P(ublius) Ael(ius) Clemens / Iunior / Ivir et q(uin)q(uennalis) >/ [-]CTI(?)
vet(eranus) / v(otum) s(olvit) l(ibens) m(erito) (AE 1976, 0533. (B) = AE 2009, 1028 = [LJug II
624).

Dimenzije: Visina: 99 ¢m, Sirina: 59 cm, Debljina 29 cm. Visina slova: 5 em.

AE1976,0533 = AE 2009, 1028 = ILJug II, 624.
EDCS-09300472 = EHD 012315.

Bojanovski 1967, 47 - 49; Zotovi¢ 1973, 62 - 63; Imamovi¢ 1977, 458; Bojanov-
ski 1981, 134; Mesihovi¢ 2009, 59 - 60; Mesihovi¢ 2011, 125 - 126.

Invicto Mit(h)r(ae) / P(ublius) Ael(ius) Clemens / Iunior / Ilvir et q(uin)q(uenna-
lis) >/ [-]CTI(?) vet (eranus) / v(otum) s(olvit) l(ibens) m(erito).

Nepobjedivom Mitri. Publije Elije Klemens Junuior, duumvir kvinkvenalis ... ve-
teran, zavjet ispunio rado zasluzno.

.

Preuzeto iz Bojanovskog 1967, 48.

R. 1: Mitrino ime uklesano nepotpuno, MITR. - R. 2: U nomenu Aelius nastu-
pa ligatura AE. - R. 3: U ovom redu nema specifi¢nosti, rije¢ je u cijelosti uklesana.
-R. 4: Magistratura quinquennalis uklesana na nadin da su uklesana samo pocetna
dva slova od obje rijeci koje ¢ine slozenicu. U prvoj rekonstrukeiji teksta Bojanov-
ski je rije¢ duumvir iz cetvrtog rada procitao kao (duum)vir. Kasnija istrazivanja su

> 121«



AMRA SACIC BECA

dokazala da se na spomeniku moze pro¢itati slozenica vir. — 5: U rijedi veteranus
javlja se ligatura ET. Druga rije¢ se ne moze rekonstruisati. Nau¢nici pretpostavljaju
da je na tom mjestu bilo uklesano ime municipalne jedinice u kojoj je dedikant spo-
menika bio duumvir kvinkvenalis. Bojanovski je naglasio da je sa velikom rezervom
taj dio teksta rekonstruisao sa CT1. Taj dio natpisa je jako oste¢en i slova su plitko
uklesana. — R. 6: Skra¢enica VSLM se moze precizno restaurirati. Na spomeniku se
ne pojavljuju nikakvi znakovi interpunkcije.

150. - 250. godine

Spomenik je pronaden pored potoka Toplik. Arheoloskim istraZivanjem potvrdeno
je da je pored spomenutog potoka prolazila rimska cesta Salona — Argentaria.?> Natpis
je pronaden na prostoru na kojem se nalazilo rimsko urbano naselje. Naime, na osno-
vu arheoloskih nalaza utvrdeno je da se anti¢ka aglomeracija u Rogatici nalazila izmedu
brda Lunja i rijeke Rakitnice. Pored ostataka rimske ceste i epigrafskih spomenika, tu je
nadeno dosta rimskog gradevinskog materijala i novca.*® Ovaj spomenik takoder potvr-
duje postojanje gradske uprave bududi da je Publije Elije Klemens Junior bio i duumvir,
odnosno lokalni sudija. Budu¢i da je na natpisu naglaseno da je on duumvir kvinkvena-
lis, znaci da je obavljao i duznost cenzora u koloniji. Sama titula quinguennalis ukazuje
da je rije¢ o magistraturi za koju su izbori vrieni svakih pet godina.””

Pored #ria nomina, na natpisu se pojavljuje i agnomen lunior koji je jedan
od najées¢ih rimskih agnomena. Ne treba odbaciti moguénost da je ovaj duumvir
u rodbinskoj vezi sa istoimenim dumvirom ¢iji je spomenik takoder naden u Roga-
tici.”® Ime dedikanta spomenika se ubraja u uobi¢ajena rimska imena. T¥ia nomina
koja se javlja u onomasti¢ckom obrascu dedikanta bi ukazivala da je spomenik nastao
u drugom stolje¢u, dok odredene paleografske karakteristike omoguéavaju dataciju
spomenika u trece stolje¢e.”” Precizna datacija nastanka spomenika nije moguda, ali
je izvjesno da je rije¢ o jednom od najstarijih Mitrinih spomenika sa prostora danas-
nje BiH.* Tako se prisustvo ovog kulta u isto¢noj Bosni obi¢no povezivalo sa blizi-
nom Mezije Superior, treba imati u vidu da je u ovom slu¢aju dedikant veteran koji
se vjerovatno sa ovim kultom upoznao tokom svoje vojne sluzbe.* Moguée je da je

3 Tab. Peut. V, 3 - VI, 2; Bojanovski 1981, 134; Bojanovski 1988, 171.
36 Arheoloski leksikon BiH, tom 3, 105.

%7 Langhammer 1973, 63 - 64.

3 CIL 03, 08366 = 1L Jug 1566 = AE 2009, 1028; Mesihovi¢ 2009¢, 61.
% Bojanovski 1967, 49.

4 Imamovié 1977, 282.

# Bojanovski smatra da ime dedikanta upucuje na to da pripada domacoj aristokratiji koja je romani-
zirana u vrijeme Hadrijanove vladavine (Bojanovski 1967, 49) Njegovo misljenje dijeli i Mesihovi¢
koji isti¢e mogu¢nost da je lokalna aristokratija dobila rimsko gradanstvo od cara Hadrijana koji je

rije¢ o ¢ovjeku koji potjede sa tog prostora, jer o¢igledno ime Publije Elije Klemens
je dosta prisutno kod domace elite.” Ono $to ima posebnu vrijednost u vezi sa ovim
spomenikom jeste ¢injenica da je ovaj duumvir bio ujedno i veteran.

Prema tekstu natpisa nije mogude odrediti u kojoj legiji je sluzio Publije Elije
Klemens Junior.® I na dvostrukom Zrtveniku koji je posveéen Liberu Baku i Jupi-
teru nije navedeno ime legije.* Dedikant tog spomenika je veteran koji se takoder
zove Publije Elije Klemens. Bojanovski je iznio tezu da je rije¢ o istoj osobi kao i na
drugom Jupiterovom spomeniku iz Rogatice. Nasuprot Bojanovskom, Mesihovi¢
smatra da je Zrtvenik posveéen Liberu Baku i Jupiteru podigao djed ili otac dedi-
kanta Mitrinog spomenika.® Prozopografska analiza koju je uradio Bojanovski u
ovom slucaju je prihvatljivija. Na kraju treba ista¢i da prisustvo rimskih veterana ide
u prilog tezi da je na prostoru dana$nje Rogatice postojala rimska kolonija.

3. Votivna ara za Jupitera Najboljeg i Najveéeg od duumvira
kvinkenalisa Elije Alban.

Spomenik je pronaden u 19. stolje¢u u dvoristu lokalne dZzamije u Rogatici gdje
je koristen u sekundarne svrhe. Tesko je precizirati lokaciju njegovog prvobitnog
nalaza, ali se moZe pretpostaviti da potjece sa istog lokaliteta kao i Jupiterov Zrtve-
nik ¢iji je dedikant duumvir Publije Elije Klemens (CIL 03, 8366 = ILJug 1566 =
AE 2009, 1028). Ara je napravljena od vapnenca. Ima visoku strehu koja je ukrasena
rozetom. Natpisno polje i baza spomenika su znatno osteéeni.

Dimenzije: Visina: 95 cm, Sirina: 55 cm, Debljina 43 cm. Visina slova: — .

CIL 03,08368. (B) = CIL 03, 12747. (B) = ILJug III, 1568 = AE 2009, 1028.

EDCS - 30800072 = EHD 052416.

Patsch 1907, 469; Bojanovski 1967a, 147 - 148; Bojanovski 1988, 171; Imamo-
vi¢ 1977, 374; Mesihovi¢ 2009, 62; Mesihovi¢ 2011, 128 - 129.

vjerovatno li¢no boravio u ilirskim provincijama 133. godine. Prema misljenju ovog nau¢nika mo-
guée je da su tom prilikom dodjelom rimskog gradanstva vjerovatno bili nagradeni odredeni slojevi
lokalne aristokratije (Mesihovi¢ 2009¢, 58 - 59). Ipak, treba podvuéi da sa ovakvim zakljuécima
treba biti oprezan, bududi da u pisanim izvorima nema potvrda za ove teze. U vrijeme Hadrijanove
vladavine peregrinsko stanovnistvo $irom carstva je dobijalo rimsko gradanstvo $to je bilo u skladu
sa politikom tog rimskog cara. To je period u rimskoj historiji poznat po ekonomskom i kulturnom
prosperitetu $to se odrazilo i na proces romanizacije.

2 CIL 03, 08366 = ILJug 1566 = AE 2009, 1028; CIL 03, 08367 = AE 1939, 0303 = ILJug I1I,
1567.

# U Arheoloskom leksikonu BiH iznesena je teza da su na prostoru Rogatice bili naseljeni veterani VII
legije (Legio VII Clandia Pia Fidelis) (Arheoloski leksikon BiH, tom 3, 105). Za ovu tezu nema nika-
kvih dokaza jer se niti na jednom natpisu iz blize okoline Rogatice ne navodi ime te legjje.

# CIL 03,08367 = AE 1939, 0303 = [L Jug 111, 1567.
® CIL 03, 08366 = I Jug 1566 = AE 2009, 1028; Bojanovski 1967, 149; Mesihovi¢ 2009, 61.

I(ovi) O(ptimo) M(aximo). / [P(ublins) AJel(ius) Alba-/[n]us Ivir / [q(uin)]
q(nennalis) v(otum) s(olvit) l(ibens) m(erito).

Jupiteru, Najboljem, Najve¢em. Publije Elije Alban duovir kvinkenalis zavjet is-
punio rado zasluzno.

Preuzeto iz Bojanovskog 1967a, 48.

R. 1: Nedostaje donji dio slova L. - R. 2: Naziru se linije od slova A, dok je E plit-
ko uklesano i li¢i na slovo F, te je stoga Patsch nomen dedikanta ¢itao kao Flavius.
Medutim, Bojanovski je u reviziji ¢itanja zaklju¢io da je ipak u pitanju slovo E. Pre-
ma tome, gentilni nomen dedikanta treba ¢itati kao Aelius, a ne kao Flavius. Slovo A
iz skra¢enice AE je unisteno jer se nalazilo na lijevoj strani natpisa koja je otkinuta.
Prvo te ujedno i jedino slovo praenomena koje je bilo uklesano na natpisu nije sacu-
vano. Danas je opée prihvadena Patschova rekonstrukeija, odnosno da je u pitanju
slovo P kao pocetno slovo pracnomena Publins. Razlog za takvu rekonstrukciju jeste
to §to je romanizirani dedikant (ili neko od njegovih predaka) dobio ime po caru
Publiju Eliju Hadrijanu. - R. 3: Skraenica II (duo) se ¢ita jasno, dok su tri sljedeéa
slova VIR dosta umanjena. Na pocetku treéeg reda treba dodati N koje je bilo ukle-
sano u cognomenu Albanus. - R. 4: Nedostaje slovo Q od rijedi guinquennalis.

Od 118. godine do kraja 3. stoljeca.

Ovo je jedan od ¢etiri epigrafska spomenika iz Rogatice na kojima se spominju
municipalni magistrati. Relativno velika brojnost spomenika na kojima se javljaju
municipalni duznosnici na malom prostoru ide u prilog tezi da na prostoru danas-
nje Rogatice je bila kolonija Ris (...?). Publije Elije Alban koji je bio dedikant spo-
menika bio je duumuvir quinquennalis $to znadi da je bio gradski magistrat koji se
birao svakih pet godina sa zadatkom da sastavi popis gradana i izvr$i izbor gradskog
vijeéa (ordo decurionum).* Njegov onomasticki obrazac je rimski, bez prisustva au-
tohtonih onomasti¢kih elemenata. Iako se gentilni nomen u djelu literature navodi
prema Patschevom ¢itanju Flavius, ipak analiza koju je uradio Bojanovski dokazuje
da je rije¢ o nomenu Aelius. U historijskom smislu to je vazno zato $to ukazuje da je
domaca elita uglavnom rimsko gradanstvo dobila u vrijeme vladavine Hadrijana. To
znadi da se prije Hadrijanove vladavine ne moze govoriti o postojanju municipalne
jedinice na prostoru romanijsko-rogaticke regije.

4. Pocasni natpis Tita Aurelija Sekstijana, rimskog viteza i
dekuriona municipium S (...2)

Spomenik je pronaden u 19. stoljecu. Bio je uzidan u temelje Husein-pasine dza-
mije u selu Komine kod Pljevalja (Crna Gora). Pretpostavlja se da spomenik izvorno
potjece sa jedne od dvije anti¢ke nekropole iz Komina koje su sistematski istrazene
1967.11975. godine. Natpis je uklesan na bazi statue dekuriona Tita Aurelija Sek-
stijana. Statua nije sa¢uvana, dok je baza samo u prednjem dijelu profilirana.

Dimenzije: Visina: 111 cm, Sirina: 67 cm, Debljina 77 cm. Visina slova: — .

CIL 03,01708 = CIL 03,06343 = CIL 03,08309 = ILJugIIl, 1702 = AE 1998,
1026.

EDCS - 27400548 = EHD 050585.

Patsch 1894, 474 - 475; Vuli¢ 1941 - 1948, 98; Bojanovski 1987, 105 - 106; Bo-
janovski 1988, 211; Mesihovi¢ 2011, 273 - 274, Martinovi¢ 2011, 210 - 211.

T(ito) Aur(elio) Sextiano / eq(uiti) R(omano) / dec(urioni) m(unicipii) S(...2).
T (itus) Aur(elius) Lu-/percus filio’/ pientissimo / in memoriam / posuit. / L(ocus)
d(atus) d(ecreto) d(ecurionum).

Titu Aureliju Sekstijanu, rimskom vitezu (i) dekurionu munucipija S (...?). Tit
Aurelije Luper, sinu najpoboZnijem za uspomenu postavi. Na ovom mjestu odlu-
kom vije¢a dekuriona.

% Bojanovski 1967a, 147 - 148; Bojanovski 1988, 171.

Preuzeto sa javne web domene

(EHD 050585).

R. I: Izmedu rije¢i i slogova na natpisu je uklesan znak interpunkcije kako se ne
biizmedu njih ostavljalo previ$e praznog prostora. Interpunkcija je pravilno navede-
na, na sredini visine slova i ima oblik trokuta (#7iangulum distinguens) - R. 2: Slova
su pravilna i cijela titulacija je uklesana u skra¢enom obliku (E  Q ¢ R). - R. 3: Slovo
R u nomenu Aurelius je uklesano malo udesno $to se uocava i u prvom redu. - R. 4:
Rije¢ filius podijeljena znakovima interpunkcije na slogove. - R. 5: Rije¢ pientissimus
podijeljena znakovima interpunkcije na slogove. - R. 6: Rije¢ memoriam podijeljena
znakovima interpunkcije na slogove. U toj rije¢i se javljaju tri ligature ME, IR, AM.
- R. 7: Rije¢ posuit podijeljena znakovima interpunkcije na slogove. - R. 8: Slova su
pravilna i cijela zavr$na formula je uklesana u skra¢enom obliku (Le D ¢ D ¢ D).

161 - 300. godine.

Teritorija municipium S (...?) obuhvatala je dolinu rijeke Cehotine i gornjeg toka
Drine. Srediste municipia je bilo u dana$njem selu Komine, 4km od Pljevalja u Cr-
noj Gori. Znacajan dio teritorija tog municipia je bio na prostoru danasnje isto¢ne
Bosne.” U nauci jo$ uvijek nije poznato kako se zvao taj municipium bududéi da je

47 Prema Bojanovskom granice teritorije tog municipija u isto¢noj Bosni su ¢inile planine: Pivska
planina, Ljubi$nja, Kova¢, Jahorina, Treskavica, Lelija, Zelegora i Magli¢ (Bojanovski, 1988, 204).

ime napisano u skra¢enom obliku. Postoje teze prema kojima se ime municipiuma sa
ovog natpisa treba ¢itati kao municipium S(plonistarum).* Nauénici koji zastupaju
tu tezu municipij ¢ije je administrativno sjediste bilo u Kominama izjednacavaju
sa Splonumom, a to je naselje koje spominje Dion Kasije kada opisuje dogadaje iz
Bellum Batonianum.”® Medutim, Dionov tekst sugerise da se japodski grad Retini-
jum nalazio u blizini Splonuma, tako da je zbog geografske udaljenosti nerealno
ocekivati da se na prostoru danasnje Crne Gore nalazio Splonum. S druge strane,
Alfoldy predlaze rekonstrukciju teksta municipium S(icularum) smatrajuéi da je
municipium dobio ime po autohtonom narodu Sikulotima koje spominje Plinije
Stariji.* Jako je pitanje imena ovog municipija jo$ uvijek otvoreno, teza koju je po-
nudio madarski nau¢nik Alf6ldy ¢ini se dosta prihvatljivom.

Da je sjediSte municipalne jedinice bilo u Kominama potvrduju i drugi natpisi na
kojima se spominju municipalni magistrati.** Medutim, ¢ini se da je Tit Aurelij Sekstijan
bio posebno vazna li¢nost buduéi da je mjesto za njegovu statutu sa bazom odobrilo vije-
¢e dekuriona. Visok drustveni polozaj potvrduje i ¢injenica da je on bio i eques Romanus.

Ime dekuriona i njegovog sina je napisano u obliku #74a nomina $to je uobicajna
praksa na natpisima domace elite koja je zivjela u municipalnim jedinicama u unu-
tra$njosti. Gentilni nomen Aurelins ukazuje da spomenik ne moze biti mladi od
vremena vladavine Marka Aurelija. 77 nomina se uglavnom veze za drugo stoljele,
medutim veliki broj skrac¢enica na natpisu takoder implicira na mogu¢nost da je
spomenik nastao u tre¢em stoljecu.

5. Nadgrobni cipus Tita Klaudija Maksima, dekuriona kolonije Ris (...?)

Nadgrobni spomenik pronaden 1866. godine u Rogatici. Prema miljenju
arheologa spomenik potjece iz donjeg toka rijeke Rakitnice koja protjece koz Rogaticu.
Spomenik nije pronaden 77 situ, ve¢ na privatnom posjedu u gradu Rogatici. Natpis je
djelimi¢no ostec¢en jer je spomenik kori$ten u sekundarne svrhe. Naime, u dvadesetom

Ovaj zaklju¢ak se ¢ini prihvatljivim budu¢i da navedene planine omeduju prirodnu geografsku
cjelinu kojoj su pripadale doline rijeka Cehotine, Kolune, Bistrice i gornji tok Drine.

8 Wilkes 1969, 74, 282, 354; Mirkovi¢ 2012, 25 - S1.

¥ Dio. 56, 11, 2.

>0 Plin. 3, 143; Alfoldy 1965, 57 - 59

' D(is) M(anibus) s(acrum) / Aur(elins) Ma-/ximus / Argeni*/anus d(ecurio) m(unicipii) / v(ivus)
s(ibi) p(osuit) et Aur(eliae) / Maximin(a)e / fili(a)e qu(a)e v(ixit) a(nnos) XXX (AE 1979, 0453 =
ILJug IT, 604.)
[D(is) M(anibus)] s(acrum) / [---Jio St-/[--- Jio d(ecurioni?) m(unicipii?) / [--- ]V S*/[------ (ILJug
11, 0619).
Sexto / Aur(elio) Lupi-/ano Lupi -/ filio princip(i) °/ decuriones / collegae et pop-/ulares et pere-/
grini incolae '’/ civi optimo ob / merita pos(uerunt) / epulo dedi-/cata / [(oco) d(ato) d(ecreto)
d(ecurionum) (AE 2002, 1115 = AE 2005, 1183).

stolje¢u cipus je ugraden u temelje privatne kuée u Rogatici. Ostaci natpisa se nalaze u
profiliranom okviru. Prostor izvan okvira je ukra$en biljnom bordurom. Na gornjem
dijelu spomenika se javljaju dvije rozete. Dimenzije: Visina: 53 cm, Sirina: 70,5 cm,
Debljina 55,5 cm. Visina slova: —

CIL 03,02766b + p. 1035 = CIL 03, 08369 = CIL 03, 12748 = CIL 03, 12748
+p. 2256 =

ILJug 11,1571 = AE 2009, 1028.

EDCS - 28300094 = EHD 033828.

Patsch 1907, 467 - 468; Bojanovski 1967a, 145 - 146; Bojanovski 1988, 172;
Mesihovi¢ 2009, 59 - 58; Mesihovié¢ 2011, 122 - 123, Paskvalin 2012, 258.

D(is) M(anibus). / T(ito) Cl(audio) Maxi-/mo dec(urioni) / c(oloniae) Ris(...?)
de(functo?)’ / [an(norum)?] LV T[---]/ [------.

Bogovima Manima, Titu Klaudiju Maksimu, dekurionu kolonije Ris ..., koji je
umro sa 55 godina, T...

R. 1: Slovo D vele je u odnosu na druga slova. - R. 2-3: Ve¢a slova u odnosu na
ostala su L, IiD. Takoder, MA je napisano u ligaturi. - R. 3: Naziv kolonije napisan
u skra¢enom obliku RIS. Slovo R je primjetno viSe od ostalih. - R. 5: Sa¢uvan je
samo broj godina pokojnika i prvo slovo (T) osobe koja podize spomenik.

2. - 3. stoljece.

Vaznost ovog epitafa se ogleda u tome $to potvrduje postojanje rimske kolonije
na prostoru rogati¢ko-romanijskog prostora.’* Postojanje rimske kolonije na tom
podru¢ju potvrduje relativno veliki broj epigrafskih spomenika posveéenih rimskoj
trijadi, te spomenici na kojima se spominju duumviri i visoki municipalni duznosni-
ci.*® Dekurion ima uobi¢ajenu rimsku onomastiku. Zanimljivo je da je njegov gentilni
nomen Clandius, koji je dosta rijedak u unutra$njosti. Ta¢na datacija spomenika nije
moguca. Naime, #7ia nomina je onomasticki obrazac koji se javlja uglavnom u unu-

52 Mommsen je tekst dopunio sa c(oloniae) Ris(ini) de (functo), smatrajuéi da je epitaf iz Rogatice
postavljen dekurionu kolonije Risini (dana$nja Boka Kotorska) koji je umro na prostoru danasnje
Rogatice. Takvo tumacenje su prihvatili Sergejevski, Alfoldy, Wilkes i Sui¢ (Sergejevski 1936, 9 -
14; Alfsldy 1965, 154; Wilkes 1969, 255; Sui¢ 1976, 35 - 36). Medutim, Bojanovski i Mesihovi¢
osporavaju ovakvo misljenje bududi da u izvorima ne postoji potvrda da je Risin ikada imao status
rimske kolonije (Bojanovski 1988, 172; Mesihovi¢ 2009, 56).

11 Jug I1, 1569 = ILJug IT, 623; CIL 03, 14616; AE 1976,533 = ILJug II, 624; CIL 03, 8366 + p.
2127 = ILJug I11, 1566; CIL 03,8368 = CIL 03, 12747 = IL Jug III, 1568.

tra$njosti Dalmacije na natpisima iz drugog stolje¢a. Zbog neravnomjerne veli¢ine
slova i odsustva filijacije, prema miSljenju Bojanovskog, spomenik treba datirati u
treée stoljeée.’* Bududi da Bojanovski zanemaruje ¢injenicu da je ime napisano u
punom obliku, iako je i njegova argumentacija utemeljena, nemogude je precizno
odrediti vrijeme nastanka spomenika.

Mesihovi¢ smatra da je kolonija Ris (...?) nastala na teritoriju Sikulota (Siculi),
Ozueja (Ozuaei) ili Parthena (Partheni), dok Bojanovski navodi da je autohtono
stanovnistvo iz doline Rakitnice pripadalo dezidijatskom savezu.> Na osnovu do
sada uradenih analiza pisanih izvora i epigrafskih spomenika nije mogu¢e odrediti
kojem autohtonom narodu bi pripadao prostor romanijsko-rogaticke regije. Mogu-
¢e je da je rije¢ o zasebnoj indogenoj zajednici koja se tu formirala, ali ne treba od-
baciti niti opciju da je u pitanju zajednica koja je prilikom formiranja peregrinskih
civitates u Dalmaciji, pripojena nekom veéem etnickom korpusu.

Amra Sac¢i¢ Beéa

Administrative units of unknown name from eastern Bosnia and Podrinje

Summary

While the middle course of the Drina was part of municipium/colony Domavia
and municipium Malvesiatium, the upper course of this river was included in the
territory of a municipal unit which was headquartered in Komini near Pljevlje in
Montenegro. Today, we only know that the first letter of this municipium’s name
was S. Also, judging by epigraphic monuments, there was a Roman colony in the
territory of Romanija and Rogatica region. Its name is unknown given that only
Ris(...2) has been preserved. In the context of the analysis of monuments that refer
to the administrative organisation of south-eastern Bosnian territory, it is noticea-
ble that in most cases dedicators of votive altars were persons elected as magistra-
tes in colony Ris(...?). Therefore, it is not unusual that these local officials appear
precisely on this type of monument. Namely, local elite did not usually live in the
administrative centre, but on estates outside the city, which is why there aren’t many
examples of tombstones referring to these officials. In territorial terms, the upper
course of the Drina belonged to the municipal unit whose headquarters was in the
village of Komini near Pljevlje (Montenegro). Epigraphic sources don’t indicate
that some Roman administrative unit was located in this territory, so scholars assu-
me that it was connected with a municipal unit whose headquarters was in Komini.
Such conclusion can be drawn on the basis of votive monuments dedicated to god
Terminus, old-Roman god of boundary markers, which have been discovered in the
territory of present-day Foca and Gorazde. Therefore, we can conclude that, when
it comes to the Bosnian part of the upper course of the Drina, it territorially belon-
ged to the municipium of an unknown name headquartered in Montenegro. Just as
municipia from eastern Bosnia, this municipium was closely associated with mining.

